
Pojava vatre koja će sakupiti ljude 
 

Ovo je ogromna vatra koja će se pojaviti u 

Jemenu, nedaleko od Adena. Ona predstavlja zadnji veliki 

predznak Sudnjeg dana i prvi veliki znak nakon kojeg će 

uslijediti Smak svijeta. Pojaviće se u Jemenu i ljude 

tjerati ka mjestu okupljanja u Šamu. 

 

Način njenog sakupljanja ljudi 

 

Ebu Hurejre prenosi da je Resulullah, sallallahu 

alejhi ve sellem, rekao: „Ljudi će biti sakupljeni u tri 

skupine: dobrovoljci, preplašeni, po dvojica na devi, 

po trojica na devi, po četvorica na devi, po desetorica 

na devi, a ostale će sakupiti vatra koja će odmarati 

tamo gdje oni odmaraju, zanoćiti gdje oni zanoće, 

osvanuti gdje oni osvanu, omrknuti gdje oni 

omrknu.“1 

 

Prvi znak nakon kojeg će uslijediti Smak 

svijeta 

 

Enes prenosi da je Abdullah b. Selam, nakon što je 

prihvatio islam, upitao Poslanika, sallallahu alejhi ve 

sellem, između ostalog o prvom velikom znaku nakon 

kojeg će se desiti Sudnji dan, a Poslanik mu je odgovorio: 

                                                           
1 Bilježe Buharija, br. 6522., i ovo je njegova verzija, i Muslim, br. 
2861. 

„To će biti vatra koja će ljude sa istoka tjerati prema 

zapadu.“2 

 

Uzastopno pojavljivanje predznaka ukazuje na 

pojavu smaka svijeta  

 

Kada se pojave mali predznaci, a potom prvi 

veliki predznak Sudnjeg dana, onda će se predznaci nizati 

jedan iza drugog uzastopno, kao što se navodi da je 

Poslanik, sallallahu alejhi ve sellem, kazao: „Predznaci 

su kao bobe povezane na konopac, pa kada konopac 

pukne, bobe padaju uzastopno jedna po jedna.“3 

 

                                                           
2 Bilježi Buharija, br. 3329. 
3 Hadis je ispravan i bilježi ga Hakim, br. 8639. Pogledati: Es-s-
silsiletu-s-sahihatu, br. 1762. 


